
O bosque de ribeira do rio Barcés.
Diagnostico e propostas de actuacion

Jaime Fagundez, Judith Brafies, Yaiza R. Lueje, Maria J. Servia*

Os bosques de ribeira tefien unha gran importancia na regulaciéon da dinamica hidroléxica dos rios, e serven
tamén de indicadores do seu estado ecoloxico. Neste estudo avaliamos o estado do bosque de ribeira do rio
Barcés, o rio que abastece gran parte da auga demandada pola cidade da Corufia. Neste estudo identificamos os
principais impactos que afectan 6 bosque e propofiemos medidas de restauracion e conservacion.

Bosque de ribeira do rio Barcés ben conservado - Jaime Fagtindez

A importancia do bosque de ribeira

Os bosques de ribeira son formaciéns naturais ligadas
as condiciéns especiais que confiren os cursos de au-
gas continentais. Sen o bosque de ribeira, as marxes
dos rios carecen dun elemento protector e regulador
esencial para moitas especies sensibles e procesos eco-
|6xicos que tefien lugar baixo o seu refuxio. En Galicia,
os bosques de ribeira sofren con frecuencia a presién
dos cultivos agricolas ou forestais, a transformacién dos
leitos, a presion da construcion de infraestruturas ou a
contaminacién e a introducién de especies invasoras.
Esta presion, exercida en maior medida polo ser huma-
no, limita a presenza e reduce a calidade do habitat de
bosque, o que afecta tamén aos servizos ecosistémicos
que nos achega (Figura 1).

O bosque é o refuxio para unha gran variedade de fauna
e flora especifica, proporciona alimento e actia como

Figura 1. Alguns dos servizos ecosistémicos
de provision, regulacién ou culturais que achega o bosque
de ribeira - Jaime Fogtndez

Figura 2A: Bosque de ribeira do rio Barcés. Figura 2B: Especie nemoral (Anemone nemorosa). Figura 2C: Especie nemoral

(Euphorbia amygdaloides). Figura 2D: Impacto sobre a naturalidade do bosque por presencia de especie exética invasora
(Tradescantia fluminenesis). Detalle de plantula de carballo (Quercus robur) entre a invasora Tradescantia fluminenesis.
Figura 2E: Impacto sobre a continuidade do bosque. Lifia de alta tensién. Figura 2F: Impacto sobre a naturalidade do
bosque por alteracién da composiciéon no estrato arbéreo. Repoboacién de eucalipto (Eucalyptus globulus). Detalle de

filtro de sedimentos e substancias quimicas. Ademais,
asegura a estabilidade das marxes, axuda a diminuir a
erosion pola accion da corrente, actia como freo fronte
as crecidas do rio, retén os sedimentos, recarga os acui-
feros e funciona como regulador do microclima do rio,
xa que impide o quecemento excesivo da auga. Tamén,
0 bosque de ribeira ten un gran valor paisaxistico, re-
creativo e cultural.

O rio Barcés

O rio Barcés nace no monte Xalo, concello de Cerceda,
a unha altitude de 900 metros sobre o nivel do mar.
Desemboca no encoro de Abegondo-Cecebre, e é polo
tanto un dos rios que achega auga & cidade da Corufia.
Este proxecto céntrase no estudo do tramo principal do
rio, desde as proximidades da balsa de Meirama ata a
suia desembocadura no encoro. A zona de estudo esta
integrada na Reserva da Biosfera Marifias Corufiesas e

impacto causado pola maquinaria forestal - Jaime Fagtindez

Terras do Mandeo, declarada en 2013 pola UNESCO. O
tramo final do rio esta incluido na Zona de Especial Con-
servacion “Encoro de Abegondo-Cecebre”.

Neste proxecto financiado pola Catedra Hijos de Rive-
ra-UDC de Desenvolvemento Sustentable, coordinado
pola Reserva da Biosfera Marifias Corufiesas e Terras
do Mandeo, e desenvolvido polo equipo da Universi-
dade da Corufia, construimos unha proposta de ac-
tuacién para a conservacion e mellora do bosque de
ribeira no rio Barcés. En diferentes fases avaliamos o
estado ecoldxico, identificamos os principais impactos,
e propuxemos medidas de restauracion e conserva-
cién. A proteccion dun sistema sensible precisa dun bo
cofiecemento dos elementos e procesos que o confor-
man, e por esta razén fixemos unha aproximacién ba-
sica que permitiu establecer unha serie de indicadores
especificos, asi como unha clasificacién de impactos
sobre o ecosistema do bosque ripario. A partir da in-

formacion recadada mediante cartografia ambiental e
indicadores floristicos, definimos as posibles medidas
de conservacién.

Diagnéstico

O bosque de ribeira no rio Barcés (Figura 2A) esta for-
mado por un estrato arbéreo denso de ameneiros (Alnus
lusitanica), salgueiros (Salix atrocinerea), freixos (Fraxinus
excelsior) e carballos (Quercus robur). Outras especies
acompafiantes inclien os padrairos (Acer pseudopla-
tanus), loureiros (Laurus nobilis), sabugueiros (Sambucus
nigra) ou sanguifios (Frangula alnus). O sotobosque esta
formado por especies herbaceas nemorais (Figura 2B e
2(Q), é dicir, que son tipicas de bosque, como Carex remo-
ta, Carex pendula, Brachypodium rupestre ou Luzula syl-
vatica. Esta comunidade correspéndese coa asociacion
fitosocioldxica dos ameneirais galaico-portugueses Se-
necio bayonensis-Alnetum glutinosae, que pertence a cla-
se fitosocioloxica Querco-Fagetea. Na Directiva Habitats,
que representa a referencia para a conservacién da bio-
diversidade na Union Europea, incliense nos bosques
aluviais de ameneiro e freixo, catalogados como habitat
prioritario na mencionada directiva (c6digo 91E0%).

Os impactos principais derivan da presién exercida
polos usos do solo nas zonas de contacto co rio, tanto
agricolas, como gandeiros, forestais ou residenciais. Os
labores agrarios e o uso de maquinaria agricola limitan
o desenvolvemento do bosque, favorecen a acumula-
cién de materia vexetal e provocan a entrada de flora
arvense e ruderal - plantas que viven en cultivos e outros
ambientes modificados polo ser humano - na comunida-
de (Figura 2F). Nas areas que lindan con prados de sega
vese afectada a extensién do bosque, a composicion flo-
ristica e a estabilidade das marxes polo acceso frecuen-
te de animais. En zonas de contacto con repoboaciéns
forestais, o bosque resulta afectado na sua naturalida-
de pola aparicion de especies exdticas invasoras (Figura
2D). Noutras zonas con maior uso humano, observamos
transformaciéns por axardinamento do rio e problemas
asociados & eliminacién do bosque por infraestruturas
como estradas ou cruces de lifias de alta tensién e ga-
sodutos (Figura 2E).

Proposta de actuacion

Como base para a recuperacion da continuidade e esta-
do ecoléxico do bosque de ribeira en zonas degradadas
do rio Barcés, propofiense acciéns de restauracién pasi-
vas ou activas en funcion dos impactos detectados e do
estado de conservacion dos tramos. As areas a restaurar
definense a partir da cartografia base na que se proxec-
tan os niveis de calidade do bosque de ribeira segundo
os indicadores de funcion, estrutura e composicién da
flora vascular. A seleccién das areas prioritarias de ac-
tuacién céntrase na posibilidade de mellora da conec-
tividade e tamén na limitacién das vias de entrada para
especies invasoras.

As actuaciéns de restauracion pasiva supofien unha mi-
nima intervencion directa sobre o habitat, e céntranse
na diminucién ou eliminacién das presiéns externas que
limitan a rexeneracion natural da vexetacién, para me-
llorar o seu estado actual. Tratase de favorecer a reco-
lonizacion das areas degradadas por parte das especies
autoctonas, principalmente as especies arbéreas nati-

Rio Barcés nas ribeiras de San Vicente de Vigo, Carral, e na
Raifia, Mabegondo, Abegondo - Miguel Branco

vas, e evitar outras posibles alteraciéns como a coloni-
zacién do habitat por parte de especies invasoras, ou a
alteracién dos niveis de nutrientes no solo. No bosque
de ribeira do tramo de estudio do Barcés, a restauracion
pasiva traducese na mitigacion dos impactos derivados
das actividades agricolas, gandeiras, forestais, de in-
fraestruturas e do uso humano.

As actuaciéns de restauracion activa implican unha in-
tervencion humana sobre a composicion e/ou estrutura
da vexetacion existente que permita a recuperacion da
sua funcionalidade e dinamica ecoldxica. A accién prin-
cipal é o reforzo da cobertura arbérea do bosque de ri-
beira mediante a plantacién de pés de especies autdcto-
nas orixinarios da zona. As especies son as dominantes
e acompafiantes do bosque natural. Nas areas degra-
dadas sen cobertura arbdérea primaranse especies de
crecemento rapido e porte arbustivo, como o salgueiro
(Salix atrocinereaq), sabugueiro (Sambucus nigra), abeleira
(Corylus avellana) ou loureiro (Laurus nobilis). Incluiran-
se en menor proporcién o freixo (Fraxinus excelsior), o
padrairo (Acer pseudoplatanus), carballo (Quercus robur)
e ameneiro (Alnus lusitanica). Nas zonas de reforzo ou
substitucion de especies non nativas, primarase o freixo
na zona mais préxima ao rio con maior humidade ed-
afica, e carballo nas zonas mais secas. Os planténs ob-
teranse de sementes ou estacas das poboaciéns das
especies 0 mais préoximos posibles, preferiblemente da
propia cunca do rio. A distribucién dos plantdns seguira
un patrén aleatorio para evitar as plantaciéns regulares,
cun marco de plantaciéon duns 4-5 metros. Nas zonas
de actuacion seméntase o terreo con semente recollida
na zona de especies de gramineas de éptimo nemoral
como Brachypodium rupestre. Débense evitar as ache-
gas externas de material vexetal ou solo, co obxectivo de
evitar a aparicién de especies non desexadas provenien-
tes da contaminacion dos solos ou abonos, e para evitar
o desequilibrio das condiciéns edaficas.

Dentro das medidas de restauracion activa propéfiense
accions directas para o control ou eliminacién das plan-
tas exdticas invasoras, ben sobre poboaciéns, manchas
ou individuos illados, en funcidon das caracteristicas es-
pecificas. A partir da andlise da situacién das especies
invasoras nos tramos proponse actuar eliminando as
manchas, ou mediante o illamento e prevencién do con-
taxio a tramos préximos. Séguense as directrices pro-

Rio Barcés, ao seu paso pola Agra de Damil e Muradelo en Figueiroa e pola Ribeira de Caias - Miguel Branco

postas para o control da flora invasora galega (Fagundez
e Barrada 2007), tanto na identificacion das actuacions
prioritarias como nos tratamentos sobre as especies de-
tectadas.

A estratexia de restauracion adoptada para o bosque
de ribeira no rio Barcés ten como obxectivo rexenerar
zonas estratéxicas de bosque en bo estado de conser-
vacion (nodos), e mellorar o estado nas zonas de degra-
dacién intermedia (conectores). Os nodos son manchas
cunha extensiéon minima aproximada duns 300 m?, pre-
feriblemente en zonas de meandro ou confluencia con
regos afluentes, que favorecen a extensién en mancha
regular e minimizan o efecto bordo, é dicir, a influencia
do ambiente externo nunha mancha dun habitat de in-
terese. Nestas zonas, a rexeneracion dunha superficie
pequena permite aumentar unha superficie extensa do
bosque nucleo e reducir o efecto bordo. Os conectores
son tramos lineais con pouca superficie e gran exten-
sién, onde a restauracién permite garantir a continuida-
de do dosel arb6reo como principal factor limitante das
condiciéns nemorais do bosque. Deste xeito actlase nos
tramos degradados entre outros ben conservados para
favorecer a continuidade do habitat, pero tamén nos tra-
mos nos que se sucedan areas de baixa calidade para
favorecer a existencia de refuxios de fauna e a achega
de propagulos para a recolonizacion natural.

Nas ribeiras do rio recofiécese un espazo de uso publico
denominado zona de servidume con unha extensién de
cinco metros de ancho (Real Decreto Lexislativo 1/2001,
de 20 de xullo, polo que se aproba o texto refundido
da Lei de Augas). A nosa proposta é a rexeneracion do
bosque co ancho minimo da zona de servidume para ga-
rantir a sla continuidade, xa que, na practica, o bosque
de ribeira atépase na stia maior parte limitado a unha
ringleira de arbores nas marxes do rio. Asi, ampliariase
0 ancho do bosque cunha segunda ringleira de arbores
a unha distancia variable, pero creando un dosel a 4-5

metros de ancho. A restauracion da segunda ringleira
proponse para gran parte dos tramos lineais.

Todas as actuaciéns propostas inclien un programa de
monitorizacién e control temporal para asegurar a sua
viabilidade e eficacia. Este plan de seguimento ponse en
marcha naqueles tramos nos que se actlie e nunha se-
leccién de tramos control para confirmar a evolucién do
habitat cara a estados 6ptimos. O plan de seguimento
inclue a monitorizacién da presenza de especies de flora
vascular propostas como indicadoras, a viabilidade dos
pés plantados de especies arbdreas, e o control de alte-
raciéns secundarias que podan xerarse durante a propia
restauracion.

Conclusidns

O tramo principal do rio Barcés atépase nun bo estado
de conservacion, pero presenta diversos problemas pola
presién do uso forestal e agricola, a falta de estrutura
horizontal e vertical en diferentes tramos do bosque, a
presenza de descontinuidades e a perda de naturalidade
por mor das especies exdéticas invasoras. As propostas
de acciéns de mellora da calidade do bosque incléen a
restauracién activa e pasiva para mellorar a continuida-
de a través de nodos e conectores, o reforzo do bosque
mediante unha segunda ringleira de arbores e o control
de especies invasoras.

